
F

پێشەکی:

یاســاکان دەتوانــن کاریگــەری زۆر و ســەرەکیان لەســەر پتــەوی و باشــر کردنــی 

خزمەتگوزاریــەکان هەبــێ، بــەڵام هەرگیــز ناتوانــن بــە تــەواوی کۆنرۆڵــی بکــەن 

مەگــەر خــودی کەســەکان خۆیــان پــەروەردە کردبــێ، لــە ناخــەوە ئیشــەکەیان 

خــۆش بــوێ و بەرپرســیاریەتی بوبێــت بــە خەســڵەت تێیانــدا نــەك تەنهــا 

ــدەن و ڕۆحــی  ــە باشــرین شــێوە ئەنجــام ب ــەرك، ئەوســا دەتوانــن کارەکان ب ئ

بەرانبەریــش ئاســودە بکــەن، خەندەیــەك گەرچــی زۆریــش ســادە بــێ لــە 

ــەوەی مەراجیعێــك  ــدا کاریگــەری زۆر دروســت دەکات، جوابدان جێگــەی خۆی

بــە ئەدەبــەوە تۆوێکــی دروســت لەناخــی بەرانبــەردا دەچێنــێ، هــەروەك چــۆن 

مۆنیــەك و گــوێ پێنەدانێــك لەوەیــە هەرگیــز لەبیــر نەچێتــەوە.

هیــچ یاســایەك ناتوانــی کۆنرۆڵــی ناخــی مرۆڤــەکان بــکات، بــە ڕۆحیەتێکــی 

نەیارانــەوە ســەیری کەســێك بکە هەســت بــە شــەپۆلەکەی دەکات، کارەکەشــی 

بەباشــی بــۆ ئەنجــام بدەیــت مەمنــون دەبــێ بــۆ کارەکــە بــەڵام ئــەو نیگایــەی 

لەبیــر ناچــێ، دکتــۆر محمــدی خانــی دەڵــێ: کاساوســێ زگ تێــر نــاکات 

گەرمــی دەکات، ئــەو گەرمیــە لــە مەحیبەتەکەدایــە، گــەر مەحیبەتــت هەبــێ 

بــۆ ئــەوەی کاری دەکەوێتــە لات و کارەکەشــی بــۆ ئەنجــام نەدەیــت لەبــەر هــەر 

هۆکارێــك ناتوانــێ لێــت نیگــەران بــێ، عــوزرت بــۆ دەهێنێتــەوەو بــە گومانــی 

باشــەوە تێــی دەڕوانــێ، چەنــد ناخۆشــە ناوبانگــی ڕوگــرژی و خراپــی مامەڵــەت 

ــە چــارەت  ــاو خەڵکــدا بــاو بێتــەوە، کەســێك ئیشــێکی کەوتــەلات حــەز ب لەن

نــەکات جارێکــی تــر!

هەســتان بــە بەرپرســیاریەتیەکانمان چەندێــك ئەرکێکــی مــادی بــێ زیاتــر 

ڕۆحیــە، دەتوانــی بــە باشــر ئەنجامدانــی کارەکان و مامەڵــەی خــۆش لەگــەڵ 

دەوروبــەردا پاداشــتی مــادی و پاداشــتی مەعنەویــش وەرگــری، بــۆ ئــەوەی 

ــێ  ــادی هەب ــا زی ــدە، ت ــەکان ب ــە ئەرک ــر ب ــی زیات ــت حەق ــاك بی ــێکی چ کەس

ــی. ــار دەب ــێ تاوانب ــی هەب ــەڵام کەم ــری، ب ــر وەردەگ ــودی زیات س

ــەوە خیانەتــت کــردووە، حەقــی خــۆی  ــە ئیشــکرد ئ کێشــەی خــۆت تێکــەڵ ب

بــەکارەکان نەدەیــت ئــەوە تــۆ بندیــواری، هەیــە ســەد لــە ســەد بندیــوارە، 

ئــەوەی هــەر موچــە وەردەگــرێ و ئیــش نــاکات، هەیــە بەپێــی کەمــی ئیشــەکەی 

دەبێتــە بندیــوار، ئیــر نســبەتەکە بەپێــی کەمیــە لــە کارەکــەدا، هەیــە لە ســەدا 

پەنجــا بندیــوارە، هەشــە پلــەی لــە ســەد زیاتــرە، خــوای گــەورە و عەبدەکانیــش 

لێــی ڕازیــن.

ئیر خۆت سەرپشکی چ پلەیەك بەخۆت دەدەی...

گفتوگۆی نێوان عومەر عەلی )ڕۆبن( و هاری.

پێش گفتوگۆ:پێش گفتوگۆ:

بــۆ زیاتــر ســوود و بەرچاوڕوونــی، بــە گشــتی ئیــش دابــەش دەبێــت بەســەر 
جۆردا.  ٢

جۆرێکیــان: مامەڵەکردنــە لەگــەڵ ئامێــردا، وەك ئیشــکردن لــە کارگــەکان، لــە 
دوکان، کرێــکاری وە هەروەهــا...

یــان  مامۆســتایی،  وەك  مرۆڤــدا،  لەگــەڵ  مامەڵەکردنــە  جۆرێکیشــیان: 
هەروەهــا... وە  فەرمانبــەری 

هەرچەنــد جــۆری یەکەمیــش هــەر مامەڵــەی تێدایــە لەگــەڵ مرۆڤــدا، بــەڵام 
ئیشــی ســەرەکی لەگــەڵ ئامێردایــە، ئــەوەی کــە دەکەوێتــە گــەڵ مرۆڤەکــە 
زیاتــر لــە چوارچێــوەی فەرمــان و ڕێپیشــنداندایە، بــۆ نمونــە کرێــکارە پێــی 
ــر  ــە، زیات ــێوەیە بیک ــەو ش ــان ب ــە، ی ــەوە مەک ــان ئ ــە، ی ــەوە بک ــرێ ئ دەوت

فەرمانــی بەســەردا دەدرێ.
جــۆری دووهەمیــش مانــای وا نییــە ئامێــری تێــدا نەبــێ، بــەڵام ئیشــە 
ــە ســایەق تەکســیەك  ــۆ نموون ــدا، ب ــە لەگــەڵ مرۆڤ ســەرەکیەکەی مامەڵەی
ــەڵام ئیشــەکەی نەفــەر گواســتنەوەیە،  ــرە، ب ــێ دەخــوڕێ و ئامێ تەکســی ل

ــێ... ــەردا دەب ــەڵ نەف ــەدووی لەگ ــتەوخۆ و دوو ب ــەی ڕاس مامەڵ
ــچ  ــەرە زۆری هی ــەی ه ــانە، زۆرب ــتی ئاس ــە گش ــی کارەکان ب ــۆری یەکەم ج
بڕوانامەیەکــی نــاوێ، هەتــا ئەزموونیشــی پێویســت نییــە، بــە ئاســانی لــە 
کارگەیەکــدا دادەمــەزرێ و بایــی ئیشــەکەی خــۆی بــە ئاســانی و خێرایــی 
ــە گشــتی هــەر ئاســانە،  فێــر دەبــێ، یــان هەیــە بڕوانامــەی دەوێ، بــەڵام ب

ئــەو بڕوانامانــەش بــە خولێکــی خێــرا بەدەســت دێــت.
لــە  پێویســتە،  ئەزموونیشــی  زۆرجــار  و،  بڕوانامــە  دووهــەم  جــۆری 
شــۆفێرێکی تەکســیەوە بگــرە کــە لەوەیــە ئاســنترینی بێــت، تــا دەگاتــە پلــە 

بــاڵاکان و فەرمانگــە و زانکــۆکان.
تــا مەمەڵەکــە زیاتــر و ورد بــێ، حســاباتی بڕوانامــە و، ئەزمــوون تێیــدا 
چڕتــرە، جگــە لــە هەمــوو ئەوانــە، بڕوانامەیەکــی تــری دەوێ کــە بــە 
خوێنــدن بەدەســت نایــەت، بەڵکــو بــە ئــەدەب و ڕەوشــت بەدەســت دێــت، 

ــرێ:  ــە دەوت ــەو بڕوانام ــا، ب ــە بەریتانی ل
DBS

کە کورتکراوەیە، بە درێژی پێی دەوترێ: 
Disclosure and Barring Service

ڕەوشــتی  و  ئــەدەب  نیشــاندەری  بەڵگەنامــە،  یــان  دوکومێنتــە،  ئــەم 
هەڵگرەکەیەتــی، بــە گشــتی ٣ ســاڵ جارێــك دەبــێ تــازە بکرێتــەوە بــۆ زۆر 
لــە ئیشــەکان، هــەر ئیشــێ پەیوەســت بێــت بــە مامەڵەکــردن بــە مرۆڤــەوە 
دەبێــت داوای ئــەو بڕوانامــەی بــۆ بکەیــت، تــا بــە بەڵگــە نیشــان بــدرێ کــە 
ئــەو کەســە خاوەنــی ئــەدەب و ڕەوشــتە، بــە بڕوانامــە مەلەفــی پاكــی خۆی 

ــدات کــە هیچــێ تێــدا تۆمــار نەکــراوە. نیشــان ب
هــەر کارێکــی نایاســایی کرابێــت، ئــەو کارانــەی کــە دەکەوێتــە چوارچێوەی 
مامەڵەکــردن بــە مرۆڤــەوە، لــەو بەڵگــەدا تۆمــار دەبــێ، گــەر کەســێك 
ســەرپێچیەکی مــرور یــان شــتێك لــەو شــێوانە بــکات ئــەوە ئاســاییە، 
لــە  خاڵێــك  چەنــد  یــان  دەکــرێ،  بــۆ  ســەرپێچی  پســولەی  عادەتــەن 
ئیجازەکــەی کــەم دەکرێتــەوە، بــەڵام هــەر ســەرپێچیەك پەیوەســت بێــت 
بــە مرۆڤــەوە، دەچێتــە ئــەو نــاو ئــەو بڕوانامەیــە، بــۆ نموونــە شــەڕ، 
دەســدرێژی سێکســی، قاچاخچێتــی، هــەر کردارێکــی ڕاســتەوخۆ گــەر لــە 

ــێ. ــدا ب ــەڵ مرۆڤ گ
بــۆ نموونــە دەتــەوێ لــە قوتابخانەیەکــەوە تــا زانکۆیــەك کار بکەیــت، جگــە 
لــە بڕوانامــە و ئەزمــوون دەبێــت ئــەو بەڵگــەی ئــەدەب و ڕەوشتەشــت 
بــۆ بێتــەوە، ئەوســا دەتوانــی لەکارەکــە بــەردەوام بیــت، گــەر هاتــوو 
دەســت  لــە  کارەکــە  ئەوســا  تۆمارکــرا،  بڕوانامــەدا  لــەو  ســەرپێچیەك 
ــەڵ  ــتە لەگ ــەی دروس ــی مامەڵ ــانەی نەبوون ــەوە نیش ــە ئ ــت، چونک دەدەی
مرۆڤــدا، واتــە بڕوانامــە زانســتیەکە ناخــوات، مــادام کێشــە لــە بڕوانامــەی 

ئــەدەب و ڕەوشــتیەکەدا هەبــێ.
ــەو  ــەوە داوای ئ ــاوی جێگەک ــەت بەن ــە تایب ــت ب ــەکان دەبێ ــەی جێگ زۆرب
ــەوە،  ــازە بکرێت ــێ ت ــك دەب ــاڵ جارێ ــس، وە ٣ س ــە پۆلی ــرێ ل ــە بک بڕوانام
گــەر کەســێك ٢ ئیــش بــکات لــە یــەك کاتــدا، زۆربــەی جێگــەکان هەتــا ئــەو 
بڕوانامــە بــا نــوێ یش بێت و ٣ ساڵیشــی بەســەردا نەڕۆشــتبێ هەرناخوات، 

ئەویــش دەخــوازێ دانەیەكــی نــوێ بەنــاوی جێگەکــەی خۆیانــەوە بــێ.
زۆر جێگــە هەتــا ئــەو بڕوانامــە بــەو شــێوەیە وەرناگــرێ، داوا دەکات دەبێت 
لــە ڕێگــەی ئــەو دەزگای کــە ئــەو بڕوانامــە دەدات، دەبێــت بەرزتریــن پلــەی 

داوا بکەیــت و، بــە شــێوەیی ئۆنلایــن ژمارەکەیــت هەبــێ.
کە پێی دەوترێ: 

Enhanced
وە بە شێوەی:

The Update Service
بــۆ هەمــوو جێگەیــەك دەخــوات،  ئیتــر پێشــکەوتوترینیانەو  ئەمەیــان 
هــۆکاری ئــەوەش ئەوەیــە: گــەر کێشــەیەکی بــێ ئەدەبــی و بــێ ڕەوشــتی 
ــت  ــێ دەکەی ــە کاری ل ــەی ک ــەو جێگ ــەر ئ ــدا یەکس ــدا ڕووی ــە مەلەفەکەت ل
ــە گشــتی یەکســەر  ــەوە، ب ــە کارەک ــی ل ــێ، ئەوســا تووشــی ســزا دەب دەزان

ــت،  ــك داوای بکەی ــاڵ جارێ ــە ٣ س ــر نیی ــەی ت ــە وەك ئەوەک ــە، وات دەرکردن
لەگــەڵ  ببێــت  تووشــی کێشــە  نموونــە مامۆســتایەك  بــۆ  دەکــرێ  کــە 
ــە داخــەوە زۆرجــار  ــە ب ــە دەســدرێژی سێکســی، ک ــۆ نموون ــەدا ب قوتابیەک
ڕەوشــتیە  بڕوانامــە  ئــەو  دەردەکــەن،  مامۆســتاکە  ئەوســا  ڕوودەدات، 
دەبێــت ڕاســتەوخۆ بێــت بــۆ ئەمانــە، نــەك ٣ ســاڵ جارێــك نوێــی بکاتــەوە، 
ــەو  ــار ئ ــن ج ــاڵەدا چەندی ــەو ٣ س ــرێ ل ــت دەک ــێ ڕەوش ــی ب ــۆ کەس ــە ب ک
کارەی کــە دەبێتــە مایــەی لــە دەســتدانی بڕوانەمــەی ڕەوشــت لــە دەســت 

ــدات. ب
لێــرەدا ڕوونکردنەوەیــەك پێویســتە، کــە دەوتــرێ بڕوانامــەی ڕەوشــت، بــەو 
پێــوەرەی کــە لــە بەریتانیــا دانــراوە بــۆ ڕەوشــت، نەك پێــوەرە ئیســلامیەکە، 
ئەڵبــەت پێــوەرە ئیســلامیەکە یەکجــار بەرزتــرە، بەرزتریــن پلــەی ڕەوشــتە، 
ئــەوەی کــە پابەندبــێ بــە ڕەوشــتی ئیســلامیەوە هەرگیــز تووشــی کێشــە 

نابــێ لــە بــە دەســتهێنانی ئــەو بڕوانامەیــەدا.
ــە  ــە دروســتی مامەڵ ــە کــە فەرمانبەرێــك ب ــۆ ئەوەی ــۆ؟ ب ــە ب هەمــوو ئەمان
ــاوی  ــە چ ــتایەك ب ــە مامۆس ــەر ئەوەی ــکات، لەب ــدا ب ــەڵ مەراجیعەکانی لەگ
خیانــەت و جنســیەوە ســەیری قوتابیەکانــی نــەکات، لەبــەر ئەوەیە ســایەق 
تەکســیەك نەفەرێــك نەفڕێنــێ و ڕووتــی بکاتــەوە، یــان دەســدرێژی بکاتــە 
ــرۆڤ  ــتی وەك م ــە بەردەس ــەوەی دێت ــك ئ ــە دکتۆرێ ــەر ئەوەی ــەری، لەب س

ــدا بــکات و لایەنــی لاوازی ئــەو ئیســتغلال نــەکات. ــەی لەگەڵ مامەڵ
ئەوانــەی کــە ئینگلیــزی دەزانــن لــە بەریتانیــا، یــان ئەوانــەی لــە ئەوروپــان 
و زمــان دەزانــن لــەو وڵاتــەی کــە خۆیــان تێیــدا دەژیــن، هــەردەم ئــەم 
ســەر  کــردە  دەســتدرێژی  مامۆســتایەك  دەکــەوێ،  بەرچــاو  هەواڵانــە 
ــە  ــر دەبێت ــرد، ئیت ــك کارێکــی نەشــیاوی ک ــان دکتۆرێ قوتابیەکــی خــۆی، ی
ــەر  ــە ب ــە دەگیرێت ــاییەکان ک ــکارە یاس ــە ڕێ ــە ل ــەکان، جگ ــێتی هەواڵ مانش

ــت دەدات. ــە دەس ــی ل ــۆی، کارەکەش ب
ئەڵبــەت هەشــە داوی بــۆ دەنێنــەوە بــەو ناوانــەوە، بــەڵام دواتــر کــە ســەلما 

وا نییــە، قەرەبــوو دەکرێتــەوە.
لــە کوردســتانی خۆشــماندا بــە گشــتی ئــەم بڕوانامــە هەیــە، هــەر ئەوەیــە 
ــرێ،  ــایش داوا دەک ــە ئاس ــەن ل ــتۆپاکی‹‹، عادەت ــرێ: ›‹ئەس ــی دەوت ــە پێ ک
ــەو  ــەر ئ ــە ه ــم وای ــەڵام پێ ــکات، ب ــدن ب ــە داوای دامەزران ــێك ک ــۆ کەس ب
ــرد  ــەوە ک ــە وتن ــە وان ــتم ب ــە دەس ــار ک ــتاندا، یەکەمج ــە کوردس ــە ل جارەی
لــە کوردســتاندا، لــە ڕێگــەی ئاسایشــەوە ئــەو ›‹ئەســتۆپاکیەم وەرگــرت‹‹ 
لــە کوردســتان شــتێکی تــر هەیــە کــە پێــی دەوتــرێ بەشــی بەڵگەوتــاوان، 
ئەویــش بــۆ زۆرکار داوا دەکــرێ، بــە تایبــەت گــەر پێویســتی بــە دەرەوە بوو 
ــم  ــە، نازان ــان ن ــی ئەنجــام داوە ی ــن ئەوکەســە تاوان ــەوەی بزان ــۆ ئ بێــت، ب
ئەوانــەی کوردســتان تــا چ ڕادەیــەك بەهێــزە وەك لایەنــە ئیداریەکــەی، 
بــەڵام بــە گشــتی ئەمانــە لــە زۆربــەی وڵاتانــدا هەیــە، لــە ئێــران پێــی 
ــی  ــە ئیش ــر زەحمەت ــت ئیت ــوو بێ ــینەی هەب ــێ پێش ــینە، یەک ــرێ پێش دەوت

ــۆ ئیشــی ســادەش. ــا زۆرجــار ب ــدرێ، هەت ــێ ب پ
هەمــوو ئەمانــە بــۆ؟ بــۆ ئــەوەی مافــی مرۆڤــەکان لەنێــوان یەکــدا پێشــێل 
نەکــرێ، مــن کــە دەڕۆمــە وانــە وتنــەوەوە قوتابیــەکان لــە دەســتم ئەمیــن 
بــن، کــە دەڕۆمــە خەســتەخانەوەو ڕاســتەوخۆ لەگــەڵ کەســێكدا کــە 
نەخۆشــی دەروونــی هەیــە ئیســتغلالی نەکــەم، کــە بــە گشــتی ئاســانترەو 
زیاتــر ڕێگــەی تێدەچــێ بــۆ ئــەو کارە بــەد ڕەوشــتیانە، ئەڵبــەت بەداخــەوە 
زۆریــش هەیــە دەیــکات و دوای ماوەیەکــی زۆر درێــژ ئەوســا پێــی دەزانرێ، 
چەندیــن جــار لــە هەواڵەکانــەوە بەرچاومــان کەوتــووە کــە دکتۆرێــك یــان 
مامۆســتایەك فــان کاری کــرد کــە کەشــف دەبــێ ئەوســا بەدواداچوونــی بۆ 
دەکــەن و ســەیری کامێــراکان دەکــەن و باســەکە دەوروژێنــرێ و مودەعــی 

تــر پەیــدا دەبــێ.
هــەر  بــە  ئیشــێکت  هــەر  یــان  یــان مەراجیعێکــی،  قوتابیــت،  کــە  تــۆ 
فەرمانگەیــەك هەیــە، مافــی خۆتــە مامەڵەیەکــی دروســتت لەگەڵــدا بکــرێ، 
ڕوویەکــی خــۆش و جوانــت نیشــان بــدرێ، تــۆ تاوانبارنیــت تــا بــە چــاوی 
ســوك و تاوانــەوە ســەیرت بکــرێ، بەداخــەوە ئــەم لایەنــە لــە کوردســتاندا 
زۆر لاوازە، فەرمانبــەر لــە هیــچ و خۆڕایــی لــە مەراجیــع تــوڕە دەبــێ، 
مامۆســتا کەســایەتی قوتابــی یەکجــار زۆر دەشــکێنێ، هەتــا کێشــەی 

ــردووە! ــان ک ــووە نقڵی ــڵ هەب ــری فەس ــێ لەب ــی دەب ڕەوشتیش
بەداخــەوە  دەبینــی  کەچــی  بــێ،  مەراجیــع  مەحرەمــی  دەبــێ  دکتــۆر 
هەیــە چەتــەی مەراجیعــە! بــە ئامێرێکــی پشــکنینی خــۆی عەمەلیاتــی بــۆ 
ــێکی  ــر لای کەس ــە، دوات ــەرەوە نیی ــزی بەس ــری بەهێ ــێ و چاودێ دەنووس
ــر دەردەکــەوێ کــە پێویســتی بــەو عەمەلیاتــە نەبــووە، هەبــووە هــەر  ت
خــۆی ئیعترافــی کــردووە لای مامۆســتای ئاینــی کــە پەشــیمان بووەتــەوە 

ــەوکارە. ل
قوتابــی  هەمیــش  فەرمانگــەکان،  مەراجیعــی  هــەم  بەداخــەوە  زۆر 
قوتابخانــە، تــا دەگاتــە زانکــۆکان لــە کوردســتاندا، هەســتێکی خــۆ بــە 
کەمیــان بــۆ دروســتکراوە بــە گشــتی، بەبــێ تــاوان دەترســێ لــەوەی 
بــۆ  کارەکــەی  دەرەوە،  بیکەنــە  ســوكەوە  بەچــاوی  بکــەن،  تاوانبــاری 

شــێوەیە... بــەو  ئیتــر  ڕانەپەڕێنــن، 
لــە ئەوروپــا چونکــە ئــەو لایەنــە زۆر زۆر بەهێزتــرە، بۆیــە کەمتــر ئــەم 
پارێزگاریــەکان  پێویســتە  ســەختترە  ژیانیــش  کــە  ڕوودەدات،  کارانــە 
ــەو بڕوانامــەی ڕەوشــتە  ــێ، هــەردەم ئ ــا تووشــی کێشــە نەب ــت ت ــر بێ زیات
ــرێ،  ــێ بک ــزگاری ل ــی پارێ ــە بەردەوام ــتە ب ــەو پێویس ــۆی هەی ــی خ گرنگ
ــەزار  ــەوە، ه ــەیی دەمێنێت ــۆ هەمیش ــارە و ب ــەك ج ــتیەکە ی ــە زانس بڕوانام

ســەرپێچیش بکــرێ دوای بەدەســتهێنانی کــەس ناتوانــێ وەری بگرێتــەوە، 
بــەڵام بڕوانامــە ڕەوشــتیەکە هــەردەم پەیوەســتە بــە ســلوکی کەســەکەوە.
بــە گشــتی کارمەندیــش جگــە لــەوەی ڕاهێنانــی تایبەتــی پــێ دەکــرێ 
بــۆ باشــتر مامەڵەکــردن لەگــەڵ ئەوانــەی کــە دەکەوێتــە ژێــر دەســتی، 
ــەی  ــە )پۆڵەســی( جێگەکەشــدا هەیــە، گــەر کەســێك مامەڵ ــەوەی ل جگــە ل
ــەو بڕوانامــە ڕەوشــتیە  ــەوەی کــە ئ ــا نەشــگاتە ئ ــوو ب بەجۆرێــك خــراپ ب
ــە ســزا  ــك ل ــدات، هــەر تووشــی ســزا و سەرزەنشــت و جۆرێ ــە دەســت ب ل
دەبێتــەوە، بــۆ نموونــە قوتابیــەك یــان مەراجیعێــك بــە هەرشــێوەیەك 

شــکات بــکات بەدواداچوونــی لەســەر دەکــرێ.
هــەر لەبــەر ئەمەیــە ئەوانــەی لــە ئەوروپــا دەژیــن و دەگەڕێنەوە کوردســتان 
و ئیشــیان دەکەوێتــە فەرمانگــەو جێگــە فەرمیەکانــی حکوومــەت توشــی 
شــۆك دەبــن، مەســەلە ئــەوە نییــە لــە ڕاســتیدا ئــەو کــوردەی لــە ئەوروپــا 
دەژی جیــاواز بێــت و زۆرجــار فیــز و شــتی هەبــێ، مەســەلە ئەوەیــە ئــەو 
ــێ نەکــراوە،  ــڕی ل ــە ئەوروپــا ســەرە ب کــە ڕۆشــتووەتە فەرمانگەیەکــەوە ل
ــێکی  ــەی کەس ــەریەوە مەعمەل ــی س ــە بان ــردووە ل ــی نەک ــەر قبوڵ فەرمانب
ــێ  ــەوێ دەبین ــووە، ل ــەی نەدی ــە پشــتیەوە، قاڵەقــاڵ و ئەوان ــر وەرگــرێ ل ت

هەرکــێ بــۆ خۆیەتــی پێــی قبــوڵ ناکــرێ.
لــە کوردســتان کــە دەســتم کــرد بــە وانــە وتنــەوە، قوتابیــەکان سەرســامی 
خۆیــان دەردەبــڕی! خــۆ مــن هیچــم نەکردبــوو تــا پێشــم سەرســام بــن، هــەر 
ئاســای وانــەی خــۆم دەوتــەوەو ڕێــزم دەگرتــن وەك ئەرکــی خــۆم، کەچــی 
ــن  ــەم م ــردا وا هەســت دەک ــەی ت ــە وان ــوو دەیگــوت واللە مامۆســتا ل هەب

ســەربازم نــەك قوتابــی!
مامۆســتایە دکتــۆرە فەرمانبــەرە هەرچییــە، پلــەی زانســتیەکەی بەرزتــرە، 
بــەڵام پلــەی مرۆڤایەتیەکــەی لەگــەڵ مرۆڤێکــی تــردا یەکســانە، گــەر 

ــەزێ  ــێ و زۆر دادەب ــانیەش نامێن ــەو یەکس ــکات ئ ــیاو ب ــی نەش مامەڵەیەک
ــەی  ــت پل ــەوە دەبێ ــی کەم ــان بەلان ــدن و ڕاهێن ــە خوێن ــوار، چونک ــۆ خ ب
مرۆڤبونەکەشــی پــێ بەهێزتــر بــکات، بەلامــەوە ســەیرە فەرمانبەرێــك یــان 
دکتــۆر و مامۆســتایەك مامەڵــەی نەشــیاوی لــێ بــەدەر بکــەوێ، ئــەی ئایــە 

ــدووە! ــە پەیمانگــەو زانکــۆ چــی خوێن ل
بکــەن،  مامەڵــە  بەرپرســیارانەتر  زۆر  دەبــێ  فەرمانگــەکان  تایبــەت  بــە 
چونکــە زۆرجــار نازانــن مەراجیعەکانیــان ئەســڵەن پلــەی زانستیشــیان 
چییــە، چونکــە دەکــرێ مەراجیعەکــە پلــەی زانســتی زۆر لــە فەرمانبەرەکــە 

ــت. ــش بێ بەرزتری
ــر،  ــی ت ــۆ جێگەیەک ــە کوردســتان ناردمــی ب ــەك ل ــە فەرمانگەی ئیشــم کەوت
ــەو  ــرەت نیی ــێکی ئێ ــچ ئیش ــۆ هی ــان: ت ــە، وتی ــەو جێگ ــتمە ئ ــش ڕۆش منی
لــە خۆیانــەوە بــۆ ئێرەیــان ناردوویــت! کــە ڕۆشــتمەوە فەرمانبەرەکــە لێــم 
ــان ڕۆشــتووم  ــە گی ــم کاک ــڕۆرەوە، منیــش وت ــوو، هــەر دەیگــوت ب ــوڕە ب ت
ــەدەدام و  ــەوە، ئیتــر گوێــی پــێ ن ــان ناردوومەت ــۆ ئێرەی لەوێــوە دیســان ب
ــەکەم  ــووم ئیش ــش ناچارب ــێ منی ــەوە، ئ ــم بکات ــی خۆی ــە کۆڵ ــت ل دەیوس
هــەر لــەوێ بــوو، ئــەو هــەر حســابی بــۆ نەکــردم، وتــم کاکــە مــن مەراجیعــم 
تــۆ فەرمانبەریــت، ئیشــەکەم لێرەیــە کــە گومانــم نییــە، بــەڵام نابــێ تــۆ بــە 
نەزانــی مــن بکەیــت بــە قوربانــی، دیــار بــوو کــەس بــەو شــێوەیە لــە ڕووی 
ــە شــێوەیەك فەرمانگــە  ــوو، منیــش خــۆم توڕەکــرد ب ــوڕە ب نەوەســتابوو ت
مروشــانەوە لێمــان و مدیــر زانــی و هاتــە دەرەوە، کــە بــۆ مدیرەکــەم 
شــیکردنەوە، نازانــم چــۆن بــوو ئــەو ناســیمی، دەســتی خســتە ســەر ملــم 
و وتــی تــۆ مامۆســتای زانکۆیــت بردمیــە ژوورەکــەی خــۆی و بــە دەســتی 

خــۆی کارەکــەی بــۆ کــردم.
بــە مەرجێــك لەســەر هەڵــەی ئــەو کارمەنــدە حەفتەیەكــی پــێ چــوو بــوو 

ــرو گەڕابوومــەوە. ــا ڕۆشــتبووم بــۆ جێگەیەکــی ت ت
فەرمانبــەر بــە پێچەوانــەوە دەبــێ عەســابی زۆر ســارد بــێ، هەتــا قوتابــی 
ــتی  ــت ڕاس ــە ڕەوش ــەر ب ــەو ه ــوو ئ ــیاو ب ــتی نەش ــش ڕەوش و مەراجیعی
بکاتــەوە، نــەك ئــەو تــوڕە بێــت و ئەویــش خراپتــرو بیکاتــە دەرەوەو 
کارەکــەی بــۆ نــەکات! یــان بــە واســیتەو تەلەفــۆن و بەرتیــل کارەکــەی بــۆ 

ڕاپەڕێنــێ!
ســادەترین مافــی بەرانبــەر ئەوەیــە بــە ڕوویەکــی خۆشــەوە مامەڵــەی 
ــە،  ــەر نیشــانەی گەورەیــی خۆت ــۆ بەرانب ــدە کــردن ب ــدا بکەیــت، خەن لەگەڵ
کــە بــەو خەنــدە نیشــانی دەدەیــت کــە ڕقــم لێــت نییــە، خۆشــی تــۆم دەوێ، 
ئامادەیــی یارمەتیــم، لــە فەرموودەیشــدا هاتــووە کــە خەندەکــردن بــە 

ــة(. ــك صدق ــە أخي ــي وج ــمك ف ــە )تبس ــەردا چاکەی ڕووی بەرانب

لەگــەڵ هەمــوو ئەمانەشــدا مانــای وا نییــە مامەڵــەکان هەردەم بە دروســتی 
دەکــرێ لــە ئەوروپــاش، زۆرتریــن ســتەم لــە چوارچێــوەی دەزگاکانــدا 
دەکــرێ، هــەر لــە دامەزراندنــەوە تــا مامەڵــەی داخلــی و بەرزنەکردنــەوەی 
پلــە، بــۆ نموونــە لــە فەرەنســا زۆرتریــن فۆڕمــی ئیشــکردن ڕەفــز دەکرێتەوە 
ناوێکــی  دەبینــێ  نموونــە  بــۆ  ناوەکــەی،  لەبــەر  تەنهــا  دەدرێ  فــڕە  و 
ئیســلامییە، یــان لــە پێدانــی پۆســتدا لــە کۆمپانیەکــی ئەهلیــەوە بگــرە تــا 
پلــە باڵاکانــی حکوومــەت، حیجابێــك پلەیــەك بەدەســت دەهێنــێ دەبێتــە 
ــەکان! کــە ســەیر چــۆن مافیــان بــە موحاجەبەیــەك داوە،  مانشــێتی هەواڵ
لــە کاتێکــدا ئــەوە نیشــانەی ئەوەیــە مــاف زۆر پێشــێل کــراوە، بۆیــە ئــەوە 
ــە شــتێکی بەڵگــە  ــاوازی ڕەش و ســپی و بێگان جێگــەی سەرســوڕمانە، جی
نەویســتە، مانــای وا نییــە ڕەش و بێگانــە پلــەو پۆســتیان نییە، بەڵام ســتەم 
و جیــاوازی هیــچ بەڵگــەی نــاوێ و بــە ئەزمــوون بەلانــی کەمــەوە لــە دوو 

بەشــی بەریتانیــا، ئینگلەنــد و وەیڵــز دیومــە، هــەر لــە جێگــەی ئاســاییەوە 
ــەکان. ــدە ئەکادیمی ــە ناوەن ــا دەگات ت

لەگــەڵ  ئینگلیزیشــەو  هــەر  هەیــە  هەموویــدا  ئەوانــەش  لەگــەڵ 
ڕیکارانــە  ئــەو  مامەڵــەو  خراپــی  خراپــە،  مامەڵــەی  ئینگلیزەکانیشــدا 
بــەڵام  بــە بێگانــەو ڕەش پێســتەوە، بەڵکــو گشــتیە،  پەیوەســت نییــە 
لەناویانــدا ئــەوەش جێگــەی تێبینیــە، گەرنــا پێکدادانەکانیــش زۆرجــار 
ئینگلیــز یــان بــە گشــتی ئەوروپیەکەیــە لەگــەڵ خۆشــیاندا، فەرمانبەرێــك، 
مامۆســتایەك، دکتۆرێــك لەگــەڵ هــەر ئینگلیزێکــدا یــان ئەوروپیەکــدا 
ــو دەچــێ.... ــە نی ــدەدا ل ــەو نێوەن ــەو ڕەوشــتە ل ــێ و ئ تووشــی کێشــە دەب
ــۆ  ــرە ب ــە گرنگت ــودی گفتوگۆک ــە خ ــی ل ــاو ڕوون ــۆ بەرچ ــەکیە ب ــەم پێش ئ
بەخــۆدا چوونەوەمــان، کــە لــە هــەر جێگەیــەك کارمــان کــرد پلە زانســتیەکە 
تــا  بــە پێچەوانــەوە  نــەکات پلــەی ڕەوشــتمان دابەزێنــێ،  لــێ  وامــان 
ڕەوشــت بــەرز بێــت پلــە زانســتیەکەش بەرزتــر دەکاتــەوە، گــەر ڕەچاویــش 

ــات. ــو دەب ــە زانســتیەکەش لەنێ ــرا پل نەک
ــان  ــە کارەکەم ــتمەوە ک ــە تەنیش ــم ل ــرد هاوڕێیەک ــەك کارم دەک ــە جێگەی ل
پێکــەوە بــوو، زۆر مــۆن و ڕوو گــرژ بــوو، بــە دەموچاویــدا بەبــێ قســەکردن 
نەعلەتــی لــێ دەکــردم، حــەزی بــە چــارەم نەدەکــرد، گفتوگــۆ بــەم شــێوەیە 

دەســتی پێکــرد...

گفتوگۆی نێوان ڕۆبن و هاری.
ڕۆبن: تۆ بۆچی هەردەم تووڕەیت؟

هاری: ئەوە کەی مشکیلەی تۆیە!
ڕۆبــن: چــۆن مشــکیلەی مــن نییــە، کــەی ڕەوایە هەمــوو ڕۆژ ئــەم دەموچاوە 

ناشــرینەم نیشــان بدەیت.
هاری: من ناشرینم! ئاوا ڕێزم لێ دەگری!

ــرینت دەکات، توڕەبوونیــش  ــە ناش ــت، توڕەبونەک ــۆت جوانی ــۆ خ ــن: ت ڕۆب
ڕێــزی مــرۆڤ کــەم دەکاتــەوە.

هاری: دەتەوێ چ بڵێی؟! تێکەڵت کردووە!
ئــەم  هــاوکاری  ناتــەوێ  بکەیتــەوە،  جــودای  دەتوانــی  تــۆ  دەی  ڕۆبــن: 

بیــت؟ خــۆت  هاوڕێیــەی 
هاری: ڕۆبن بە ڕوونی قسە بکە.

ڕۆبــن: هــاری خەریکــە منیــش تــووڕە دەکەیــت هههــە، داواکاریەکــەم 
قــورس نییــە، تەنهــا بــا ڕووت خــۆش بێــت.

هاری: تۆ کە لە تەنیشتمەوە ئیش دەکەیت، ناتوانم ڕووم خۆش بێت!
ڕۆبــن: دەی تــۆش هــەر لــە تەنیشــتی منەوەیــت هــاری، خــۆ ناکــرێ بکەومــە 

پشــتتەوە، پشــتت دیــوارە و بیناکــەش ٥ نهۆمــە، دەکەومــە خــوارەوە.
هاری: ڕادەبورێری؟

ڕۆبن: نا دەمەوێ پێ بکەنیت...
هاری: هیچ پێکەناوی نییە قسەکانت!

ڕۆبن: نازانم چ بکەم تا تۆ پێ بکەنیت؟
هاری: لەبەرچاوم ونبە، ئیتر من پێدەکەنم.

ڕۆبن: من دەمەوێ خەندەکەت ببینم، کە ون بم چۆن دەیبینم؟

هاری: منیش دەمەوێ تۆ نەبینم!
ڕۆبن: باشە ئەوە من ڕۆشتم...

هاری: هەر بە ڕاست دەڕۆی؟ شکاتم لێ دەکەیت یان چی؟
ڕۆبن: لە شکات دەترسی؟

هاری: جا هەرچی بڵێی خۆ شاهیدت نییە هههە.
ڕۆبــن: مــادام پێکەنیــت تــەواو ههــە، نــە شــکات دەکــەم و، نــە شاهیدیشــم 

دەوێ هههــە، ئــەوە دانیشــتمەوە.
هاری: تۆ سەیریت، یانی تەواو هههە.

ڕۆبــن: تــەواو هــەر ئەوەنــدە بــوو، هەنــدێ شــت لــە بنەڕەتــدا ئاســانە هــاری، 
خۆمــان لــە خۆمانــی قــورس دەکەیــن، خەندەیــەك و نیشــاندانی ناخێکــی 
پــاك بــۆ هاوکارەکــەت و، هــاوکاری خەڵکــی، وا نازانــم کارێکــی گــران بێــت، 

بــۆ دەبــێ مــرۆڤ ئەوەنــدە ڕژد بێــت و ڕەزیلــی تێــدا بــکات.
هاری: دەتەوێ ڕاستگۆبم لەگەڵتدا؟

ڕۆبــن: ئێمــە لــە وڵاتــی خۆمــان دەڵێیــن ئەوروپیــەکان هــەم ناخیــان پاکــە، 
هــەم ڕووشــیان خۆشــە، بــەڵام هــاری ببــورە تــۆ هەردوکــی بــە پێچەوانــە 
ــە  ــی ک ــتام و واتزان ــە هەس ــوو، ک ــە نەب ــەوە ک ــیەکە ئ ــانتدا، ڕووخۆش نیش
شــکات دەکــەم وتــت خــۆ شــاهید نییــە، واتــە ئەگــەر شــکاتم بکردایــە 
ــەت  ــوو قس ــەی پێش ــە پێچەوان ــووە، کەوات ــتی وام نەوت ــن ش ــوت م دەتگ

دەکــرد.
ــەی پێشــوو! نەتگــوت درۆ! خــۆ  ــی: پێچەوان هــاری: بوەســت، بۆچــی دەڵێ

ئــەوە درۆیــە.
ــە  ــەو وش ــی ئ ــان، بۆچ ــۆ بەکارهێن ــێ ب ــتر هەب ــەیەکی باش ــە وش ــن: ک ڕۆب
زبــرە بــەکار بهێنــم، درۆ بــە شــیاوی نازانــم بــۆ هاوڕێیەکــم بــەکاری بهێنــم 

ــن. ــتی یەکەوەی ــە تەنیش ــك ل ــد کاتژمێرێ ــە چەن ــەوە ڕۆژان ــە پێک ک

هاری: تۆ بەڕاست وا دەڵێی یان موجامەلەم دەکەیت؟
ڕۆبــن: هــاری خــۆت دەزانــی زۆرینــەی هــەرە زۆری ئینگلیزیــەکان نــەك 
موجامەلــە بەڵکــو جۆرێــك لــە نمایشــە کــە خەنــدە دەکــەن و جــوان خۆیــان 
نیشــان دەدەن، هەرچەنــد ئــەوەش هــەر چاکــە، بــەڵام چاکیەکــەی بــۆ 
بەرانبــەرە، بــۆ ئــەوەی بۆخۆشــت چــاك بێــت هــەر بــە ڕاســتی بێــت باشــترە، 

ــە ناکــەم. ــە کورتــی مــن موجامەل ب
ــۆ  ــۆ بەرانبــەرە و، ب ــەو نمایــش چاکــە، بــەڵام ب هــاری: یانــی چــی موجامەل

ــدەرەوە پرســیارێکی تریشــم. ــە؟ وەڵامــی ئەمــەم ب خــۆی نیی
ڕۆبــن: ئەڵبــەت چاکەشــی تێدایــە بــۆ خــودی نمایشــکارەکە، بــۆ نمونــە تــۆ 
هــەروەك موجامەلــەو نمایشــیش خەنــدەم بــۆ بکەیــت و ڕووت خــۆش 
بێــت لەگەڵمــدا ڕۆژانــە، مــن دڵــم پێــی خــۆش دەبێــت و ئاســودەتر کارەکانم 
دەکــەم، چاکیەکــی نسبیشــی تێدایــە بــۆ ئێــوە کە شــکات ناکەم و کێشــەمان 
ــتی  ــەر ڕاس ــێ ه ــش نەب ــودەبیت نمای ــۆش ئاس ــەوەی ت ــۆ ئ ــەڵام ب ــێ، ب ناب
بێــت و، لــە دڵتــەوە شــتەکان هەڵقوڵــی، ئــەوە هەردوکمــان ئاســودە دەبیــن.
هــاری: وەڵامــی پرســیارەکەی تریشــم وەرگــرت، بــەڵام بــە بــڕوای تــۆ 
ئــەوە کارێکــی ئاســانە! مــن چــۆن بتوانــم لــە دڵــەوە تــۆم بــوێ، تۆیــەك کــە 
بێگانــەی لــەم وڵاتــەدا، مســوڵمانی، ئــەم وڵاتــە بەڕاســتی لەلایــەن ئێــوەوە 

داگیرکــراوە!
ڕۆبــن: هــاری بەشــێوەیەك دەتوانــی خــۆت ئاســودە بکەیــت، ئەویــش 

بگــۆڕی. باوەڕەکــەت  ئەوەیــە 
ــتی وا  ــز ش ــکی هەرگی ــێ مێش ــۆ زۆر ب ــوڵمان، ت ــە مس ــم ب ــی بب ــاری: یان ه

ــەم. ــێ بک ــکاتت ل ــەوە ش ــەر ئ ــم لەس ــێ، دەتوان ناب
ڕۆبــن: باوەڕگۆڕیــن لــە ڕووی عەقیــدەوە نــە، مەبەســتم ئــەوە نەبــووە 
عەقیــدەی ئاینیــت بگۆڕیــت ئەگــەر ئاینیشــت هەبــێ! مەبەســتم ئــەو 



18

بۆچوونــەت بگــۆڕی کــە بــاوەڕت وابێــت ئــەم وڵاتــە داگیرکرابێــت لەلایــەن 
ئێمــەوە، ئــەی بــۆ ناڵێــی ئاوەدانتــان کردووەتــەوە! ســەیر بکــە بێگانــە 
بــە گشــتی و مســوڵمان بــە تایبەتــی چەنــد ئاوەدانیەکیــان خســتووەتە 
بەریتانیــاوە، هــەر لــە دەســتیان لــە خزمەتگوزاریەکانــدا تــا دەگاتــە بــازاڕ و 

گشــت دەزگاکان کەســانی لێهاتــووی تێدایــەو خزمــەت دەکــەن.
بــێ مێشــك نیــم مــن هــاری، وەك هاوڕێیەکــی بــاش ئــەم قســەم لــێ وەرگــرە 
ئــەو وشــانە بەرانبــەر کــەس بــەکار مەهێنــە، مــن ئەوەتــا عەســابم زۆر 
ســاردە و، بــە عەســاب ســاردی بــۆت دەســەلمێنم کــە بــێ مێشــك نیــم، بەڵام 
هەیــە لــە ڕاســتیدا توڕەیــە، وای پــێ بڵێــی ڕێــك دەکێشــێ بــە دەمتــا! ئیتــر 
ــۆ دەم و فڵقــت جــارێ شــکاوە هههــە،  عاقیبەتەکــەی هەرچــێ بێــت خــۆ ت
دواتریــش خــۆ دەمــی هەیــە دەڵــێ ســوکایەتی پێکــردووم، ڕەگەزپەرســت 
بــووە، هەمووشــی ڕاســتە، لەوەیــە لــە ئەنجامــدا هێشــتا هــەر تــۆش زەرەر 
بکەیــت، هــەر گریشــمان وتــم ببــە بــە مســوڵمان ئــەوە کــەی هــی ئەوەیــە 
بتوانــی شــکاتم لەســەر بکەیــت، بــۆ نموونــە مــن دەڵێــم: ببــە بــە مســولمان، 
عەقیــدەت بگــۆڕە، تــۆش دەتوانــی بڵێــی نابــم بــە مســوڵمان، نــا عەقیــدەم 
ناگــۆڕم، ببــورە، وە تــەواو، ئــەوە کــەی هــی شــکاتە، دەیــان جــار داویانــە لــە 
ــە  ــە مەســیحی، بانگیشــم کردوونەت ــەن ب ــوون بمک ــەوەم و هات دەرگای ماڵ
لــە  کــردووە،  لەگەڵیــان  گفتوگۆشــم  و  پێیــان  داوە  کۆفیشــم  ماڵــەوەو 
کۆتایــدا نەبــووم بــە مەســیحی و ئەوانیــش ڕۆشــتوون، ئیتــر نازانــم ئــەوان 

دواتــر بــوون بــە مســوڵمان یــان نــە هههــە.
هاری: بەم قسانە هەر بەڕاستی دەتەوێ بمگۆڕی.

ڕۆبــن: جــا ئەگــەر مــن بــێ مێشــکیش بــم، خــۆ تــۆ مێشــکت هەیــە هــاری، 
دەتوانــی بیــری لــێ بکەیتــەوە، لــە زەینــی ئێمــەدا گــەر بڕیــاری پێــش وەختە 
نەبــێ، واتــە بەربەســت بــە ڕق و قیــن و ســیفەتە پیســە دەرونیــەکان پێشــی 

پــێ نەگیــرێ، جوانتــر دەبینــێ.
هاری: خەریکت وانەم بۆ شی دەکەیتەوە!

ڕۆبــن: هــا دەبینــی هــاری ئــەوە بەربەســتی دەرونیــە، وات لــێ دەکات 
دەیخاتــە قاڵبێکــی نەخــوازراوەوە، وات لــێ دەکات بچوکــت دەکاتــەوە 
ــەی  ــی پێچەوانەک ــێ دەکات هەوڵ ــر وات ل ــەورە دەکات، دوات ــت لا گ و، من
لــە  بکەیتــەوە،  بچــوك  مــن  و،  بکەیــت  گــەورە  خــۆت  واتــە  بدەیــت، 
مامۆســتایی  نییــە،  بچوکــی  و  گەورەیــی  باســی  باســەکە  بنەڕەتیشــدا 
ــەی  ــت، ئەوان ــە بێ ــۆ وان ــۆ ت ــن ب ــەکانی م ــرێ قس ــە، دەک ــی نیی و قوتابیەت
ــێ،  ــی دەب ــدا چ ــە کۆتای ــم ل ــە نازان ــۆ ک ــن خ ــت، م ــە بێ ــن وان ــۆ م ــۆش ب ت

ــە. ــن وانەی ــۆ م ــووی ب ــۆ هەم ــەکانی ت ــەڵام قس ب
هاری: زەینم لای کارەکەم نامێنێ کە بەم شێوەیە تۆ قسە دەکەیت!

ڕۆبــن: گــەر دڵــت بەرانبــەرم پــاك بکەیتــەوە، دەتوانــی کارەکەشــت بکەیــت 
لــە  و ئاگاشــت لێــم بــێ، ئەمــڕۆ ئیشــێکی واشــمان نییــە، مــن دەڕۆم 

ماشــینەکە کۆفیــەك دەهێنــم، تــۆ چ دەخۆیتــەوە بۆتــی بهێنــم.
هاری: نا ناخۆم وردەم پێ نییە.

ــە  ــم چ دەخــۆن، خــۆ داوای وردەم نەکــرد، پــڕی گیرفانمــە ل ــن: مــن وت ڕۆب
وردە، هــەر حــەز دەکــەم لــە کۆڵــم بێتــەوە ههــە.

هاری: ئم، ئە، با کۆفیەکی ئەمریکی بێت.
ڕۆبــن: )دوای گەڕانــەوە و دانانــی کۆفیەکــە لــە بەردەمیدا( کۆفــی ئەمریکی 
زۆر بەهێــزە و تاڵیشــە، پێــم وایــە مــادەی کافاینــی زیاتــر تێدایــە، هەنــدێ 
جــار هــاری هەتــا خــواردن و خواردنــەوە کاریگــەری لەســەر بیرکردنــەوە و 
ســلوکی کەســەکە دەبــێ، بۆیــە خــواردن و خواردنــەوە گرنگــە گرنگــی پــێ 

بــدرێ.
هــاری: ئەگــەر وابــێ دەبــێ تــۆ گرنگــی پــێ بدەیــت، ئەوەتــا تــۆ قەڵەویــت و 

مــن زەعیفــم. ســوپاس بــۆ کۆفیەکــەش.
ــرم،  ــن قەڵەوت ــرە، م ــك و جوانت ــۆ ڕێ ــتەی ت ــت جەس ــت دەکەی ــن: ڕاس ڕۆب
حەتمــەن هەڵــە لــە سســتمی خــواردن و خواردنەوەکەمــدا هەیــە، تــۆ 
ــوەرەکان،  ــۆ پێ ــە ب ــەرج نیی ــش م ــەر قەڵەوی ــار ه ــە، وە زۆرج ــاوکارم ب ه
هەیــە قەڵــەوە و هیــچ کێشەیەکیشــی نییــە، هەیــە زەعیفــەو چەندیــن 
دەردی داخلــی هەیــە، مــن جــاران وام دەزانــی کۆریســترۆڵ توشــی قەڵــەو 
ــترۆڵ  ــت و کۆریس ــەکرەو زەخ ــەو ش ــە زەعیف ــە هەی ــی وانیی ــێ، کەچ دەب
ــچ  ــەو هی ــە زەعیف ــەش هەی ــە لەوان ــە، جگ ــی هەی ــن نەخۆشیش و چەندی

ــە. ــەوەو زۆر هێمن ــە قەڵ ــە، هەی ــەڵەی نیی حەوس
هاری: بەڵام قەڵەویەکە بە گشتی نەخۆشییە.

ڕۆبــن: دیفــاع لــە قەڵــەوی ناکــەم، بێگومــان ڕاســت دەکەیــت، دەی پێــم بڵــێ 
مــن چــۆن خــۆم وەك تــۆ لــێ بکــەم؟

ــاوازە،  ــۆ جی ــەی ت ــە بونی ــە، چونک ــێ نای ــت ل ــو من ــز وەک ــۆ هەرگی هــاری: ت
بــەڵام پێــش هەمــوو شــتێك واز لــە هەمــوو خواردنەوەیەکــی کحلــول 
ــە  ــا ل ــتەوە تەنه ــەر خواردیش ــە، ئەگ ــی چاک ــی دەرێک ــەوە یارمەت ــە، ئ بهێن

موناســەباتدا بیخــۆرەوە.
ــێ  ــۆم ل ــز وەك ت ــن هەرگی ــە م ــە ک ــاوەڕت وای ــۆت ب ــۆ خ ــتە ت ــن: ئێس ڕۆب
ــە بونیــەوە  ــە بنەڕەتیشــدا ل نایــە، ئەمــەم کــە پــێ خۆشــەو دەکــرێ هــەر ل
ــان  ــە هاوکاریم ــەو جیاوازیان ــی ئ ــوڵ کردن ــە قب ــێ، کەوات ــان هەب جیاوازیم
ــە  ــەبارەت ب ــەوە، س ــارد بێت ــابمان س ــێ عەس ــچ نەب ــەوەی هی ــۆ ئ دەکات ب
كحولیــش لــە ژیانمــدا بــۆ تاقیکردنــەوەش زمانــم لــێ نــەداوە، هەرگیــز بــۆ 

ــش. ــە گەورەی ــەوە ن ــە منداڵیم ــە ل ــەوە، ن ــش نەمخواردووەت جارێکی
هاری: شتی وا دەبێ؟! چۆن؟

ڕۆبــن: بەڵــێ دەبــێ، بــەڵام بــۆ ئــەو دەبێتــە، دەبێــت بــاوەڕت بگــۆڕی، 

عەقیــدە ئاینیەکــە مەبەســتم ئــەم جــارە، نــەك بــاوەڕە نادینیــەکان.
هــاری: دیســان باســی دیــن هاتــەوە کایــە، مــن ئێســتە خەریــم هــاوکاری تــۆ 

دەکەم!
ــان چــۆن  ــەوە، وت ــم دان ــەڵام مــن وەڵام ــەم، ب ــن: دەی سوپاســتان دەک ڕۆب
شــتی وا دەبــێ؟ منیــش وتــم بــەو شــێوەیە، چونکــە لــە بنەڕەتــدا مــن 
بــاوەڕم بــەو شــتانە نییــە، واتــە هــەر توخنــی ناکــەوم، نــە دەیکــڕم، نــە بــە 
بەلاشــیش وەری دەگــرم، هەتــا پارەشــم پــێ بــدەن بڵێــن: بیخــۆرەوە، هــەر 

ــەوە. نایخۆم
هــاری: ئەمــەم بــەلاوە ســەیرە، ئــێ بەلاش بــێ هەرچیمــان بدەنــێ دەیخۆین 

و دەیخۆینــەوە هههە.
ــن: فــان کــەس موســی بەلاشیشــی  ــە دەڵێ ــەش وەك نوکت ــن: لای ئێم ڕۆب

ــە. ــدەرێ دەیخــوات ههه ب
ــە  ــۆ نموون ــە زۆر وەرگرتنێــك، ب ــدە بەربەســتە ل ــۆ مســوڵمان عەقی ــەڵام ب ب
وەرگرتنــی شــتی حــەرام، تــا دەگاتــە بەرتیــل بــا پــارەش بــێ، ئیتــر شــەرعی 

ئێــم وا دەڵــێ.
هــاری: ببــورە ڕۆبــن، تــۆ لــە کەســێکی دینــی ناچــی، بــەڵام وەك ئــەوان قســە 
ــو  ــۆ هەروەک ــی ت ــاوازە، کەچ ــیان جی ــل و شکڵیش ــەکان ج ــت، دینی دەکەی
منیــت، پێــش ئــەوەی بکەوینــە ئــەم قســە جدیانەشــەوە، درۆشــت لەگــەڵ 
کــردم، ناوێکــی تــرت وت لەبیــرم نییــە، بــەڵام وتــت پێــم بڵــێ ڕۆبــن! 

ــە؟! ــۆ ئەمان وەڵامــت چییــە ب
ــەوە،  ــا بکات ــۆی جی ــەرگ خ ــل و ب ــە ج ــە ب ــەوە نیی ــی ئ ــی دین ــن: کەس ڕۆب
جــل و بــەرگ دەکــرێ هەمووکــەس لەبــەری بــکات، دینــی ئەوەیــە کــە چــۆن 
پەیــڕەوی بکەیــت، ڕاســتە ئێســتە جــل و بــەرگ بەجۆرێــك تایبــەت کــراوە 
ــاو  ــە، لەن ــە هەی ــیحیەتدا ئەم ــاو مەس ــر لەن ــە زیات ــەکان، ک ــە دینی ــۆ کەس ب

ئیسلامیشــدا بەجۆرێــك وەك کەلتــوری لێهاتــووە، بــەڵام دەکــرێ ئــەوە 
ــەری  ــی، پێغەمب ــەك دین ــرێ ن ــەیری بک ــر س ــوری زیات ــی کەلت وەك فۆڕمێک
ــەر  ــی لەب ــێ، جــل و بەرگێکــی تایبەت ئێمــە محمــد درودی خــوای لەســەر ب
نەکــردووە، کــە خــۆی لــە خەڵکەکــە جیــا بکاتــەوە، هــەر ئاســای وەك خەڵکــی 
ــاك و پوختەیــی  ــر جــل و بەرگــی پۆشــیوە، دیــن ســنوری پۆشــتەیی و پ ت
بــۆ دیــاری کردوویــن، نــەك شــێوازی جــل و بەرگەکــەی، کــە بــەم شــێوەیە 
ــش  ــەرعیە، دینی ــەو ش ــی نیی ــچ عەیب ــتە هی ــۆ و ئێس ــەی ت ــەم جل ــە، ئ هەی
موڵکــی کــەس نییــە تــا بــەو شــێوازە بەخــۆی تایبەتــی بــکات، دیــن زیاتــر 
هــی ئــەو کەســەیە کــە پەیــڕەوی دەکات، بــۆ ناوەکــەش درۆم نەکــردووە، 
هــاری بــۆ ئەتەکێتــی خۆتــان وشــەی درۆ جــوان نییــە بــەکاری بهێنــن، مــن 
ــەم  ــە، ناوەک ــەوەدا هەی ــەڵ ئ ــم لەگ ــۆم وت، ئەزمون ــاوی خ ــەرەتاوە ن لەس
لەســەر زمانتــان قورســە، بــۆ ئاســانکاری ئێــوە زیاتــر ڕۆبــن بــەکار دەهێنــم، 
لــە جێگــەی ڕەسمیشــدا هــەر بەنــاوە ئەســڵەکەوە مامەڵــە دەکــرێ، ئەمــەش 
ــەی  ــی کێش ــەش دوو ناوی ــە لەوان ــمی، جگ ــەك ڕەس ــی ن ــر برادەرایەت زیات
ــە  ــێ هــەر ئەمــڕۆ ب ــارەزووم هەب ــا گۆڕینیشــی هــەر ئاســاییە، ئ ــە، هەت نیی
یاســایش دەیگــۆڕم، گرنــگ ئەوەیــە هــەر ناوێکــم هەبــێ هــەر ئــەم کەســەم 
کــە دەمبینــی، ئەگــەر هــەر بــە درۆشــی تێدەگــەت، باشــە مــن نــاوم عومــەر 

ە لــە ئێســتەوە پێــم بڵــێ عومــەر، ڕۆبــن لەبیــری خــۆت بکــە.
هــاری: ڕوونکردنەوەیەکــی ســەرنج ڕاکێشــە، باشــە پێتــان دەڵێــم ئۆمــا 

بەنــاوی خۆتانــەوە.
ڕۆبــن: دەبینــی هــاری؟ مــن نــاوم ئۆمــا نییــە، ئومــا و عومــەر زۆر زۆر 
جیــاوازە، چونکــە پیتــی )ع( لــە ئینگلیزیــدا نییــە، یــان پیتــی )ئــەی( یــان 
پیتــی )ئــۆ(ی بــۆ بــەکار دێــت، بەپێــی ناوەکــە، بــۆ نمونــە بــۆ عبــداللە پیتــی 
ــە  ــی چونک ــۆ( کۆتاییەکەش ــی )ئ ــر پیت ــۆ عم ــەڵام ب ــت، ب ــەکار دێ ــەی( ب )ئ

پیتــی )ئــاڕ(ە پیتــی )ئاڕ(یــش کــە کەوتــە کۆتایــی وشــەوە عادەتــەن 
ــن  ــتە م ــۆ ئێس ــرێ، ت ــەزف دەک ــە ح ــزدا بۆی ــە ئینگلی ــرێ ل ــدا نان ــی پێ دان
دەکەیــت بــە ئۆمــا، دەی لــەو دەرە هەزارجــار یەکــێ بڵــێ: ئۆمــا، ئۆمــا، مــن 
هــەر جــواب نادەمــەوە، چونکــە هــەر شــێوازی دەربڕینەکــەی دەنگەکــەی 

ــدا. ــەی من ــەڵ ناوەک ــاوازە لەگ جی
هاری: دەی باشە پرسیاری، بۆ هەر نایگۆڕن و تەواو!

ــۆڕم،  ــۆکار نایگ ــەر ٢ ه ــیارە، لەب ــەی پرس ــتەو جێگ ــەوەش دروس ــن: ئ ڕۆب
بــۆی  باوکــم  و  مــن  کەســایەتی  لــە  بەشــێکە  عومــەر  نــاوی  یەکــەم 
هەڵبــژاردووم و، چەنــد پیاوێکــی چــاك ناوەکەیــان پەســەند کــردووە.
ناوەوەیــەو،  بــەو  هــەر  هەیــە  شــەهادەکانم  هەرچــی  دووهەمیــش 
هەموشــیم تەســدیق کــردووە، لــە جێگــە ڕەســمیەکان گــەر ناەوکــەم بگــۆڕم 
دەبێــت پاسەپۆرتەکەشــم بگــۆڕم، ئەوســا زۆر شــەهادەکانیش دەبێــت داوا 
ــەوە، ئەوســا  ــاوە تازەک ــدەن بەن ــێ ب ــرم پ ــە زانکــۆکان نوســخەی ت بکــەم ل
هەمــووی دیســان دەبــێ پــارە بدەمــەوەو ئەزیەتــی زۆر بــۆ تەســدیق 
ــا  ــە دەرەوەی بەریتانی ــەهادەت ل ــۆ ش ــم ت ــر، نازان ــی ت ــان جارێک کردنەوەی
بــەکار هێنــاوە یــان نــە، ئێســتە تــۆ بڕۆیــت بــۆ دەرەوەی بەریتانیــا دەبێــت 
بــۆ هــەر بڕوانامەیــەك بڕێکــی زۆر پــارە بــدەت، هــەر بــۆ نمونــە تەنهــا 
یــەك بڕوانامــە عادەتــەن ٢ بەشــە، بڕوانامــەی زانکۆیــی، واتــە ٢ لاپەڕەیــە، 
دانەیــەك ئــەوەی دەرەجەکانــی تێدایــە، دانەیەکــی تــر ئــەوەی کــە بــۆ 
ــدی دەوێ،  ــا ٢٠ پاوەن ــزەر ١٠ ت ــەڕە پارێ ــەم دوو لاپ ــەن، ئ هەڵواســینە عادەت
ــتیش  ــارەی پۆس ــدی دەوێ، پ ــەڕە ٦٠ پاوەن ــەو دوو لاپ ــۆ ئ ــش ب حکومەتی
نزیکــی ١٠ پاوەندێکــی تــێ دەچــێ، هەمــووی بەلانــی کەمــەوە بــە دۆلار ١٠٠ 
دۆلاری تێدەچــێ! ئــەوە تەنهــا بــۆ یــەك بڕوانامــە، گــەر نەشــیکەیت دەکــرێ 
ــکات،  ــی ب ــە قبوڵ ــدێ جێگ ــوە هەن ــەت گۆڕی ــەوەی کەناوەک ــەی ئ ــە بەڵگ ب

ــت،  ــێکاری بدەی ــوو جــار ش ــەڵام جێگــەی پرســیار و ســەر ئێشــەیە، هەم ب
باشــترە نــاوی ڕەســمی و گشــت بەڵگەنامــەکان هەمــووی هاوتەریــب بێــت.
هــاری: چەنــد حســاباتەکەتان ورد کــردووە، مــن بیــرم لەمانــە هەرگیــز 

نەکردبوویــەوە.
ڕۆبــن: بــۆ تــۆ جێگــەی بیرکردنــەوە نییــە، چونکــە پێویســتت پێــی نەبــووە، 
دیــارە هــەر لــەم وڵاتەشــدا دەژیــن و ئاســانە گــەر هــەر لــەم وڵاتەشــدا 
بێــت، بــۆ نمونــە مــن گــەر ناوەکــە بگــۆڕم و شــەهادەکانیش نەگــۆڕم، بــەڵام 
ــی  ــە ه ــەی گۆڕینەک ــە بەڵگ ــاییە، چونک ــم ئاس ــادا ب ــە بەریتانی ــەر ل ــەر ه گ
بەریتانیایــە تێدەگــەن لــەوە، بــەڵام وڵاتەکانــی تــر لەوەیــە ئــەو بەڵگــە هــەر 
قبــوڵ نەکــەن، چونکــە لێــرە بــۆ بەڵگەی نــاو گۆڕین و شــەهادەش بە گشــتی 
هیچــی وێنــەی لەســەر نییــە، چــۆن دەیســەلمێنی ئــەم شــەهادە هــی تۆیــە! 
بــۆ نمونــە مــن شــەهادەکانم نوســراوە عومــەر، لــە پاســەپۆرت خــۆم بکــەم 
ــەڵام شــەهادەکە  ــە، ب ــەو وێنەشــی پێوەی ــن، پاســەپۆرتەکە بەڵگەی ــە ڕۆب ب
ــە گۆڕانکاریشــی بەســەردا دێــت،  ــەوەی وێن ــە، جگــە ل ــوە نیی وێنەشــی پێ
ــاوی عومــەر ەوەیــە  ئەوســا چــۆن بیســەلمێنم کــە ئــەم شــەهادانە کــە بەن

مــن عومــەرم، لــە کاتێکــدا بــە پاســەپۆرت ڕۆبــن بــم هههــە.
ــە  ــە ک ــۆم هەی ــی وەك ت ــە هاوڕێیەک ــتە ک ــحاڵم ئێس ــە خۆش ــن ک ــاری: م ه
ئەوەنــدە بــە وردی هەمــوو شــت حســاب دەکات، وا نازانــم هیــچ زەرەرێکــی 

منــت بــوێ.
ــم زۆرجــار  ــەك زەرەر بێگومــان قازانجــی تۆشــم دەوێ، مــن دەزان ــن: ن ڕۆب
لــە چوارچێــوەی کاردا، هەیــە  لەنێــوان کەســەکاندا دەبێــت  کێبەركــێ 
ترســی هەیــە جێگەکــەی بەهــۆی کەســێکی تــرەوە لــە دەســت بــدات، 
هەیــە دەترســێ لای بەرپرســەکە خۆشەویســتی کــەم بێتــەوە، بــەڵام گــەر 
هاوڕێیــەك لــە چوارچێــوەی کاردا جێگــە بــە کەســێکی تــر لێــژ بــکات ئــەوە 

ــێ کار  ــێ، دەب ــەت بەخــۆت هەب ــەوەی متمان ــۆ ئ ــۆش ب ــە، وە ت هــاوڕێ نیی
لەســەر تواناکانــت بکەیــت، تــا تواناکانــت هــەردەم ســەرەوە بــۆ خــۆت 
ــە کەســیش نابــێ، بەداخــەوە لــە  کەمەندکێــش بــکات، ئەوســا ترســت ل
کێبەرکــێ  ئــەم  زۆربــەی جێگــەکان  لــە  و  هــەردەم  کاردا  چوارچێــوەی 
نزیــك  لەســەرەوە  خــۆی  بەجۆرێــك  هەرکەســەو  هەیــە،  مرۆڤانــە  نــا 
دەکاتــەوەو دەدات لــە هاوڕێکانــی خــۆی لــە پێنــاو بەرژەوەنــدی خۆیــدا، وە 
حــەز دەکــەم لێــرەدا ئەوەشــت پــێ بڵێــم مــن لێــرەم تەنهــا بــۆ ١ حەفتــە، لــە 
چوارچێــوەی گرێبەســتێكدا ئــەم پۆســتەم پــێ دراوە کــە ئەزموونــم تێیــدا 
هەیــە تــا کەســێکی تــر کــە لێــرە تەعینــی دەکــەن ڕاهێنانــی پــێ بکــەم، ئــەو 

ــەوە. ــەدا دەڕۆم ــە پرۆژەک ــرەم ب ــە لێ ــرەی ک ــد کاتژمێ چەن
ــچ  ــرم، هی ــت زۆر دەگ ــورە کاتیش ــە بمب ــە، کەوات ــی ناخۆش ــاری: هەواڵێک ه

ــوە. ــی ئێ ــە شــێوازی کارکردن ــەدام ل ــێ ن ــان پ ڕوونکردنەوەی
ڕۆبــن: لەوەیــە ئــەوەش ئــەو ترســەی لا دروســت کردبــن، خۆزگە بیــان وتایە 
پێتــان هههــە، ئیشــەکەم زۆر نییــە، چونکــە پرۆژەکــە پێشــتر نووســیومەو 
ــدا  ــاوی پێ ــا چ ــردووە، تەنه ــەم ک ــە وردی دیراس ــووی ب ــش هەم دەقەکانی

دەخشــێنم لێــرەو دواتــر ٢ کاتژمێــر ڕاهێنــان بــەو کەســە دەکــەم.
ــە،  ــانی بێگانەی ــوڵمان و کەس ــە مس ــم ل ــەر ڕق ــۆ ه ــم ب ــەڵام نازان ــاری: ب ه

چونکــە لــەم وڵاتــەدا پــارەی تەکســی ئێمــە دەخــۆن!
ــی  ــودەبن، ڕق زیان ــەوەی ئاس ــۆ ئ ــەم ب ــت بک ــە هاوکاری ــم خۆش ــن: پێ ڕۆب
ــای دڵ  ــە دونی ــەر، ڕق ژەهــرە کــە تێکــەڵ ب ــە پێــش بەرانب ــان هەی ــۆ خۆت ب
بــوو تاڵــی دەکات، ژیانــت دەشــێوێنێ، تــۆ ئێســتە هەرچەنــد ڕقــت لــە 
ــە خــۆت هەڵدەگــرێ،  ــەڵام ئاســودەی ل ــەم، ب مــن بێــت مــن دەربەســت نای
دەبــێ خــۆت خــۆش بــوێ بــەوەی ڕق لــە خــۆت پــاك بکەیتــەوە، بــەو پــاك 
بوونــەوە هەســت بــە ئاســودەیی دەکەیــت، دوای ئــەوەی تــۆ خوێنــدەواری، 



26

نابــێ قســەی کەســانی بــازاڕی بکەیــت، بــە گشــتی خەڵکــی ســەرجادە 
دەڵێــن بێگانــەکان لێــرە پــارەی تەکســی ئێمــە دەخــۆن، بــەڵام وا نییــە، 
ــێ تەکــس بدەیــت،  ــۆ هــەر دەب ــێ ت ــرە نەب ــرە بێــت و لێ ــە لێ چونکــە بێگان
وە بێگانــەش هــەر تەکــس دەدات، ئێســتە ئەگــەر مــن پــارەی تەکســی تــۆ 

ــە. ــوات ههه ــن دەخ ــی م ــارەی تەکس ــێ پ ــەی ک ــۆم، ئ دەخ
ئــەم تەکســانەش بــۆ ســودی کۆمەڵگەیــە، مــن و تــۆ ئێســتە تەکــس دەدەیــن، 
لەوەیــە ڕۆژێــك بیخۆیــن، ئیتــر ئاوایــە هەمــووی تێیــدا یەکســانە، هەرچەند 

مــن ڕەخنــەم زۆر لــە سیســتمی تەکــس هەیە.
هــاری: ڕاستیشــە تەکســەکە زۆرە جێگــەی ڕەخنەیــە، هــەردەم هەوڵــی 

ئــەوە دەدەیــن کەمتــر بکرێتــەوە، بــەڵام خۆتــان دەزانــن زۆر زۆرە.
ڕۆبــن: سیســتمی تەکســی ئیســلامی لــە ســەدا دوو نیــوە، ئێمــە پێــی 
دەڵێیــن زەکات، بــەڵام لێــرە ئەوەتــا لــە ســەدا ٢٠مــان لــێ وەردەگــرن و 
ــش  ــت زۆر زیاتری ــر بێ ــەکەش زیات ــەر ئیش ــش و گ ــە زیاتری ــاوی تریش بەن

دەبــێ، هەنــدێ لــە وڵاتــە ئەوروپیــەکان زۆر زیاتریشــە لێــرە.
ــە ســەدا دوو نیــو وەردەگــرن ئێســتە؟  هــاری: یانــی وڵاتــە ئیســلامیەکان ل

ئــەوە خــۆ زۆر زۆر باشــە ههــە.
ڕۆبــن: ئــەو سیســتمە ئێســتە بــە گشــتی لــە وڵاتــە ئیســلامیەکاندا پەیــڕەو 
ــە، وە خەڵکیــش  ــە ئیســلام نیی ــان ب ناکــرێ، چونکــە سیســتمی حوکمەکەی
متمانەیــان پــێ نــاکات خۆبەخشــی پێیــان بــدات، ئەوانیــش ناتوانــن بــە زۆر 

وەری بگــرن.
هاری: کەواتە چۆن ڕێکخراوە، هەر وەك ئێرەیە.

ڕۆبــن: هــەر وڵاتێــك و بەجۆرێکــە، بــە گشــتی هــەر تەکــس وەرگرتــن 
ــاك، هەرکــەس ئیــش بــکات هەرچــی دەســتکەوێ هــەر  ــۆ ئاســتی ت نییــە ب
ــاواز،  ــەی جی ــك کار و پیش ــوماتێكی هەندێ ــەر وەك ڕس ــی، مەگ ــۆ خۆیەت ب

بــەڵام لەســەر داهــات و بــۆ ئاســتی تــاك بــەم شــێوەی ئێــرە هیچــی نییــە، 
نابینــی زۆر ئینگلیــز ئەوانــەی کــە خاوەنــی شــەهادە و پیشــەی جیــاوازن بــە 
تایبەتــی دەڕۆن بــۆ خەلیــج و وڵاتــە ئیســلامیەکان بــۆ ئیشــکردن، ئــەوەی 
کــە زۆر دڵیــان پــێ خۆشــە نەدانــی تەکســە. گەرنــا ئینگلیزێــك کــە دەچێــت 
ــە،  ــی وڵاتەک ــەك خۆش ــە ن ــەر ئەوەی ــەر لەب ــارات ه ــان ئیم ــعودیە، ی ــۆ س ب
چونکــە ئــەوێ بەڕاســتی زۆر گــەرم و ناخۆشــە لــە ڕووی کــەش و هــەواوە.
هــاری: دەتوانــی هاوکاریــم بکەیــت لــەو جێگانــە ئیشــێکی باشــترم دەســت 
ــرە  ــتی لێ ــەوە، ڕاس ــی بکەم ــە تاق ــەو ئەزموون ــا ئ ــەم ت ــۆن بک ــەوێ، چ بک
ــای کــرێ و  ــم، هــەر فری ــە تەنهــاش دەژی ــزارم، ئیشــێکی زۆر دەکــەم و ب بێ

ــەوم. ــەکان دەک بیڵ
بەپێــی  دەخــەن،  ڕێــك  ئــەوکارە  هەیــە  ئەیجنســی  زۆر  بەڵــێ،  ڕۆبــن: 

زیاتــرە. چانســت  بێــت  زیاتــر  ســکیڵت  تــا  تــۆ،  تایبەتمەندیەکــەی 
هاری: من تایبەتمەندیم ئیدارەیە، ماستەرم لە ئیدارەدا هەیە.

ڕۆبــن: ئیــدارە تایبەتمەندیەکــی چاکــە، دەکــرێ لــە چەندیــن جێگــەدا ئیــش 
بکەیــت، چونکــە هەرچــی دامــەزراوە هەیــە پێویســتی بــە کارمەنــدی 
ــت  ــوارە چەنس ــەم ب ــە ئ ــی لەوەی ــی عەرەب ــۆ وڵات ــەڵام ب ــە، ب ــداری هەی ئی
کەمتــر بێــت، یــان مەگــەر تەنهــا لــەو جێگانــەدا کار بکەیــت کــە هەمــووی 
بوایــە  ئینگلیــزی  مامۆســتایی  تایبەتمەندیــت  گــەر  بــەڵام  ئینگلیــزە، 
ــت  ــی عەرەبی ــەر زمان ــەدا گ ــەڵ ئیدارەک ــان لەگ ــوو، ی ــر دەب ــت زۆرت چەنس

ــوو. ــر دەب ــت زیات ــە چەنس بزانای
هــاری: تــازە بــۆ مــن گرانــە بــڕۆم تایبەتمەنــدی لــە ئینگلیــزدا وەرگــرم، 

عەرەبیــش بــۆ مــن قورســە.
ڕۆبــن: بەداخــەوە خوێنــدن ئێســتە لــە ڕووی مادیشــەوە زۆر گرانیــان 
ــەکەدا،  ــاڵ تەکس ــە پ ــە ل ــەم وڵاتەی ــری ئ ــەیەکی ت ــەوەش کێش ــردووە، ئ ک

عەرەبیــش بێگومــان بــۆ کەســی ئینگلیــز زوبــان گرانتــرە، ئەوەتــا تــۆ 
ــش  ــی عەرەبی ــێ زمان ــت، ئ ــوز بکەی ــۆی تەلەف ــن وەك خ ــاوی م ــی ن ناتوان
ــەڵام  ــە، ب ــۆت نای ــۆ ب ــە )ع( دەســت پــێ دەکات ت هــەر یەکــەم پیتەکــەی ب
دەتوانــی فێربیــت و خەڵکــی لێــت تێبــگات، مــەرج نییــە بتــەوێ وەك 
ــە  ــزی قس ــە ئینگلی ــە ب ــرە ک ــەکان لێ ــی هندی ــت، نابین ــە بکەی ــەرەب قس ع
دەکــەن چــۆن؟ وشــە ئینگلیزیــەو لەســەر وەزنــی )پەنجابــی( یــان )ئــوردو( 
ــەن  ــۆش تەقریب ــدەگات، ت ــان تێ ــەر لێی ــەس ه ــوو ک ــەڵام هەم ــتوو( ب )پش
بــەو شــێوەیە دەردەچــێ، وشــەی عەرەبــی و لەســەر وەزنــی ئینگلیــزی 
ــن،  ــی دەب ــەڵام تێبینیــم کــردووە ڕوســیەکان باشــتر فێــری عەرەب ــە، ب ههه
ــەردەم سیاســیەکانیان  ــم ه هەتــا لــە موقابەلەکانــی الجزیــرة دەیــان بین
ڕووســی ئەســڵن کــە میوانداریــان دەکــەن و بــە عەرەبیــش بەبــێ تەرجومــە 
ــە  ــەوێ ب ــاو دەک ــم بەرچ ــتە زۆریان ــاش ئێس ــەن، تورکی ــە دەک ــان قس خۆی
هەمــان شــێوە، بــەڵام ئینگلیــزەکان هــەردەم بــە وەرگێڕانەوەیــە، بــە گشــتی 

ــن. ــرەك نی ــی زی ــی عەرەب ــۆ زوبان ــزەکان ب ئینگلی
ــێ  ــرێ پێکــەوە مەشــروعمان هەب ــۆدا دەک ــەڵ کەســێکی وەك ت هــاری: لەگ

هههــە وا نییــە؟
مامۆســتایەکی  چەنــد  لەگــەڵ  خــۆی  کاتــی  دەکــرێ،  زۆریــش  ڕۆبــن: 
ببەمــە  شــێوەیە  لــەو  مەشــروعێکی  ویســتم  کــرد  تەنســیقمان  زانکــۆ 
ــە  وڵاتــی خۆمــەوە، لێــرە دوکومێنتەکانیشــم هەمــووی تەســدیق کــردوو ل
کوردســتان مەعمەلاتــم دەســتپێکرد، بــەڵام زۆر ماندووکــەر بــوو، لای ئێمــە 
بەداخــەوە تــۆ ئیختساســت ئیدارەیــە، ئێمــە ئیدارەیەکــی پتەومــان نییــە، 

ــا. ــدا وازم لێهێن ــە کۆتای ل
هــاری: خــۆش قســە دەکەیــت و گەشــبینانەیە، بــەڵام دیــارە دەتــەوێ حەقی 

خۆتــم لــێ بکەیتــەوە، بــێ هیــوام دەکەیــت هههــە وا نییە؟

ــت  ــت هیمەت ــەری دەبێ ــت لەس ــەر پێداگربی ــەم، گ ــوات ناک ــێ هی ــن: ب ڕۆب
ــم  ــچ حەقێکیش ــدەن، وە هی ــۆ ب ــری ب ــی زیات ــر بکەیتــەوەو هەوڵێک بەرزت
ــی ئەوکێبەرکــێ بۆشانەشــم  ــێ بکەمــەوە، وە تاقەت ــا حەقــت ل ــە ت لات نیی
نییــە، نــەك لەبــەر تــۆ، هــەر بــە گشــتی لەبــەر خــۆم ئەوشــتانە ناگرمــە دڵ، 
ــم  ــە دڵ ــی ناگرم ــتی زۆر لاوەک ــۆش دەوێ، ڕق و ش ــم خ ــن خۆم ــە م چونک
و ئاســودەیی لــە خۆمــدا نەهێڵــم، هــەردەم هــەوڵ دەدەم خــۆم ئەپدەیــت 
بکەمــەوە، حەقیــش لــەم دونیــا بــە گشــتی ناســەنرێ، ڕۆژێــك دێــت بەبــێ 

ــان. ــەوە ڕێگــەی خۆم ــەکان هەمــووی دێت کێبەرکــێ حەق
هاری: ببورە یەکەم ڕۆژ توند بووم لەگەڵتان.

ڕۆبن: تۆ من ببورە کە زۆرتر هەر من قسە دەکەم.
ئــەم جــۆرە  لــە دڵــەوە پێــم خۆشــە زیاتــر گوێگربــم،  هــاری: ڕاســتی 
ــی  ــوێ و ئەزموون ــاری ن ــەوێ، زانی ــتم ناک ــر دەس ــەی ت ــە جێگ ــە ل گفتوگۆی

زیاتــری تێدایــە بــۆ مــن.
ڕۆبــن: یەکێــك لــە ســودەکانی تێکەڵــی قەومــە جیــاوازەکان ئەمەیــە، 
شــتگەلێك لای تــۆ هەیــە لای مــن نییــە، لای مــن هەیــە لای تــۆ نییــە، بــەم 
ــێ  ــە مەرج ــا ب ــەڵام تەنه ــێ. ب ــر دەب ــن ت ــودتر و ڕەنگی ــان بەس ــێوەیە ژی ش
خۆتــان لــەو حقــد و قینــە پــاك بکەنــەوە، ڕقت لەکــەس نەبێ بەهــۆی ئەوەی 
بێگانەیــە یــان بــاوەڕی جیــاوازە، ئەوســا ژیانتــان ســەد لــە ســەد دەگــۆڕی، 
چونکــە ڕق دونیــای دڵ وێــران دەکات، کاریگــەری لەســەر ڕوومەتیــش 
دەبــێ، هەتــا بەلاتــەوە ســەیر نەبــێ دەبێتــە هــۆکاری نەخۆشــی فیزکیــش، 

ــە نەخۆشــی دەروونــی وەســف دەکــەم. ــە کاتێکــدا مــن ڕق ب ل
هاری: قەناعەتم بەم قسانە هەیە، بەڵام وا نازانم ئاسان بێت.

دڵیــدا  لــە  زۆر  ڕقــی  کەســێك  بــۆ  نییــە،  ئاســان  بێگومــان  ڕۆبــن: 
ــەوە،  ــە خەســڵەت تێیــداو ڕەنگــی داوەت پەروەردەکردبێــت، چونکــە بووەت

ــەڵ  ــە لەگ ــەوە هەی ــە کۆبوون ــتی ب ــووە، پێویس ــن ب ــە خوێ ــەڵ ب ــە تێک وات
خۆتــدا، چەندیــن جــار دانیشــە لەگــەڵ خۆتــدا گفتوگــۆ بکــە، ئەقــڵ و نەفس 
و دڵــت هەمــووی لەگــەڵ یەکــدا بدوێنــە تــا دەگەیــت بــەو ئاســتەی نەفســت 
لەســەر ئــەو خەســڵەتە پیســە دوور بخەیتــەوە، ئەقڵــت کــە تەســدیقی ئــەو 
ــت  ــودەتر دەبێ ــا ئاس ــش ئەوس ــۆڕێ، دڵی ــەی بگ ــردووە بۆچونەک ــتەی ک ش
کاتێــك دەبینــی نەفــس و ئەقڵیــش بــە بەرژەوەنــدی ئــەو کار دەکــەن، 

ــێ. ــەم دێن ــودە بەره ــت و ئاس ــی تەندروس ــام مرۆڤێک ئەنج
هــاری: سوپاســتان دەکــەم، ئــەم چەنــد ڕۆژە بــۆ مــن وەك خولێکــی خێــرا 

ــان بینمــەوە. وابــوو، نیگەرانــم کــە ئیتــر نات
ڕۆبــن: لەگــەڵ ئــەو جــۆرە نیگەرانیەشــدا پێویســتە خۆمــان ڕابهێنیــن، 
تــر پەیوەنــدی ڕۆحــی دروســت دەبــێ  ژیانــە، بەجۆرێکــی  سروشــتی 
لەنــاو خۆمانــدا ئەوەنــدە  بداتــەوە، ئەوســا  دابڕانــەکان پێکــەوە گــرێ 
ســەرقاڵی یــادگاری خــۆش و شــتی بەســوودمان زۆر دەبــێ،  بەشــێوەیەك 
دەرفەتمــان نابــێ بــۆ ڕق و شەڕفرۆشــتن بــە بەرانبــەر، بەنــاوی بێگانــە، 
مســوڵمان، ڕەش و ســپی، پلەبەنــدی کارکــردن، خــۆ بــەزل زانیــن و مەراجیع 
بــە بچــوك ســەیرکردن، مــن  تــۆ )هــاری( لــە دڵــی خۆمــدا هەڵدەگــرم، ئــەم 
بــاوی  ئــەوەی ســودی هەبــێ  بــە نووســین و  گفتوگۆیانــەش دەکــەم 
ــێ  ــوودی ل ــەن س ــدا کار دەک ــەر جێگەیەك ــە ه ــەی ل ــا ئەوان ــەوە، ت دەکەم
ــە کــەس نەبــێ بەبــێ هــۆکارو جوانتــر خزمــەت بکــەن. وەرگــرن، ڕقیــان ل
ــەیارەکەتەوە  ــوچی س ــە س ــای ب ــەو مەدالی ــە، ئ ــی چاک ــاری: بیرۆکەیەک ه

ــت. ــوەم لا بێ ــی ئێ ــا یادگاریەک ــدە، ت ــی ب پێم
ڕۆبــن: لــەوە باشــترت پــێ دەدەم و دەتوانــی هــەردەم ســودی لــێ وەرگــری 
بــۆ ژیانــت، ئەویــش ئــەم قورئانەیــە بــە تەرجومــەی ئینگلیزیــەوە کــە 
ــاو  ــر کات نەم ــوو، ئیت ــدا، فەرم ــە جانتاکەم ــە ل ــخەیەکم پێی ــەردەم نوس ه

ــڕۆم. ــێ ب دەب
ــورە  ــەڵام بب ــترە، ب ــە باش ــەم کتێب ــان ئ ــەم، بێگوم ــتان دەک ــاری: سوپاس ه

ــێ. ــێ داب ــتان پ ــارەی زۆریش ــت و پ ــران بێ ــە گ ــە ئەم لەوەی
ڕۆبــن: بیــر لــە نرخەکــەی مەکــەرەو، ســەیری ناوەرۆکەکــەی بکــە. کاتێکــی 

خــۆش.

-----
دیــداری هــاری هــەر ئەوەنــدە بــوو، نــە پەیوەنــدی دروســت بــوو دوای ئەوە، 
نــە دەرفەتــی یەکتــر بینینــەوەش، هیــوادارم گۆرانــکاری زۆر لەناخیــدا 
دروســت بووبێــت و ســودی بــۆ ئێــوەی خوێنەریــش هەبــێ، تــا هــەم باشــتر 

کارەکانمــان ڕاپەڕێینــن و، جوانتــر لەگــەڵ یەکتریشــدا مامەڵــە بکەیــن.
خوای گەورە یار و یاوەر و پشتیوان بێ.

کۆتایی؛کۆتایی؛
هــەردەم هــەوڵ بــدە تۆوێــك لــە دڵ و زەینــی بەرانبــەدا بچێنــی، دەرفەتێــك 
بــەم هۆیــەوە هەتــە لەوەیــە بــۆ کەســێکی تــر نەبــێ و یــان دووبــارە 
نەبێتــەوە، چ مەراجیــع بێــت چ هاوڕێــی کارت بــێ، ئــەو تــۆوە لــە قیامەتــدا 

دەیبینــی کــە چەنــد زیــادی کــردووە و بەرهەمــی هەبــووە.

